
İQTİSADİYYAT

“TRIPP keçidi” Orta Dəhlizi 
qlobal məkana qovușduracaq

Regionda iqtisadi inteqrasiyanın dərinləşməsi, ticarət və logistika əlaqələ-
rinin genişlənməsi, eləcə də ölkəmizin beynəlxalq nəqliyyat mərkəzi kimi 
rolunun daha da möhkəmlənməsi baxımından müstəsna əhəmiyyət daşıyan 
Beynəlxalq Sülh və Rifah naminə Tramp Marşrutu (TRIPP) layihəsi artıq 
real fəaliyyət sahəsinə çevrilir. Amerika Birləşmiş Ştatlarının Vitse-prezidenti 
Ceyms Devid Vensin ölkəmizə rəsmi səfəri çərçivəsində fevralın 10-da Bakıda 
imzalanmış “Azərbaycan Respublikası Hökuməti ilə Amerika Birləşmiş Ştat-
ları Hökuməti arasında StrateMi Tərəfdaşlıq Xartiyası”nda bu sülh və tərəqqi 
təşəbbüsü ilə bağlı konkret müddəalar yer alıb. 

İki ölkə arasında müxtəlif sahələrdə 
əməkdaşlığın gücləndirilməsinə, iqtisadi 
əlaqələrin genişləndirilməsinə müstəsna 
töhfə verəcək bu tarixi sənədin regional bağ-
lantılar bölməsində Azərbaycan Respublika-
sı və Amerika Birləşmiş Ştatlarının Trans-
Xəzər Nəqliyyat Dəhlizini əsas götürərək 
quru, dəniz və hava nəqliyyatı infrastrukturu-
nun inkişafı, enerji və data bağlantısı, ticarət 
və tranzitin asanlaşdırılması, gömrük nəzarə-
ti və sərhəd keçidi, beynəlxalq multimodal 
logistika və digər əlaqəli sahələrdə əməkdaş-
lıq yolu ilə regional bağlantıları təşviq etmək 
üçün birgə işləmək niyyətində olduqları vur-
ğulanır. 

Qeyd olunur ki, tərəÀər 8 avqust  2025-ci 
il tarixli Vaşinqton Sülh Zirvə Görüşü-
nün Bəyannaməsinə uyğun olaraq iştirakçı 
ölkələrə beynəlxalq və ölkədaxili bağlantı 
üçün qarşılıqlı faydaları təmin etməklə Azər-
baycan Respublikasının əsas hissəsi və onun 
Naxçıvan Muxtar Respublikası arasında ma-

neəsiz bağlantını təmin edəcək və regionun 
beynəlxalq ticarət və tranzit potensialını real-
laşdıracaq multimodal bağlantı layihəsi kimi 
Beynəlxalq Sülh və Rifah naminə Tramp 
Marşrutunun (TR,PP) əhəmiyyətini qəbul 

edirlər. Sənəddə, Azərbaycan və ABŞ-ın Orta 
Dəhlizin inkişafına xüsusi diqqət ayıraraq 
enerji, nəqliyyat və rəqəmsal infrastruktur 
sektorlarında, o cümlədən TR,PP və digər la-

yihələrin inkişaf etdirilməsi vasitəsilə iqtisa-
di artımı və regional bağlantıları təşviq etmək 
üçün əməkdaşlığı genişləndirmək niyyətində 
olduqları da bildirilir. 

Fevralın 10-da Azərbaycan Respubli-

kasının Prezidenti İlham Əliyev mətbuata 
bəyanata zamanı Tramp-Vens administrasi-
yasının regionumuzdakı səylərinin mühüm 
nəticələrindən biri olan TR,PP layihəsini 
nəinki Azərbaycanın iki hissəsini birləşdirə-
cək, o cümlədən Azərbaycan, Ermənistan 
və digər qonşuların ərazisi vasitəsilə Asiya 
ilə Avropanı birləşdirəcək çox etibarlı, təh-
lükəsiz və böyükmiqyaslı daşımalar dəhlizi 
kimi dəyərləndirib. Dövlətimizin başçısı, 
həmçinin TR,PP layihəsinin regionda sülhün 

inkişafına və əməkdaşlığa növbəti töhfə ola-
cağını bəyan edib. 

ABŞ-ın Vitse-prezident Ceyms Devid 
Vensin bəyanatında səsləndirilən fikirlər də 
TR,PP-in gələcəyi ilə bağlı nikbinliyi xeyli 
dərəcədə artırır. Azərbaycanın iki hissəsi-
ni birləşdirəcək Beynəlxalq Sülh və Rifah 
naminə Tramp Marşrutu ilə bağlı gələn ilk 
şəxs olduğundan məmnunluğunu ifadə edən 
Vitse-prezident ölkəsinin Azərbaycan ilə Er-
mənistan arasında həqiqətən inanılmaz sülh 
sazişinin dayanıqlı olmasını mümkün edəcək 
iqtisadi, təbii sərvətlər, əsas minerallarla bağ-
lı əməkdaşlığın qurulmasına ümid etdiyini 
vurğulayıb. 

Ümumilikdə isə, ABŞ-ın Vitse-preziden-
tinin regiona səfəri Cənubi Qafqazda sülhün 
və tərəqqinin təmin olunmasına mühüm 
töhvə verməklə yanaşı, TR,PP marşrutunun 
reallaşdırılması istiqamətində də mühüm ad-
dım kimi dəyərləndirilə bilər. Təsadüfi deyil 
ki, ABŞ-ın nüfuzlu “Forbes” nəşrində dərc 
olunmuş məqalədə Vensin İrəvan və Bakıya 
səfərinin Ermənistan vasitəsilə Azərbaycanı 
onun eksklavı Naxçıvanla birləşdirəcək stra-
teji tranzit dəhlizinin – “Beynəlxalq sülh və 
firavan həyat naminə Tramp Marşrutu”nun 
inkişafını sürətləndirmək məqsədi daşıdığı 
vurğulanır. 

Məqalədə ölkəmizin Avrasiyanın geo-
siyasi baxımdan yenidən qurulmasında açar 
rolu oynadığı qeyd edilərək Rusiyanın əv-
vəlki təsir rıçaqlarını itirdiyi, ABŞ və digər 
qlobal oyunçuların isə iqtisadi əməkdaşlıq, 
infrastruktur layihələri və diplomatik təşəb-
büslər vasitəsilə öz mövcudluğunu güclən-
dirmək şansı qazandığı Avrasiyadakı kritik 
geosiyasi yenidənqurma fonunda Azərbayca-
nın ön plana çıxaraq Avrasiya və Hind-Sakit 
okean regionu arasında strateji körpüyə çev-
rildiyi diqqətə çatdırılır. 

Göründüyü kimi, Cənubi Qafqazın inves-
tisiya cəlbediciliyinin artırılmasına mühüm 
töhfələr verəcək TR,PP marşrutu (Zəngəzur 
dəhlizi) Mərkəzi Asiya və region ölkələrinin 
Avropa bazarına çıxış imkanlarını genişlən-
dirməklə yanaşı, Azərbaycan üçün mühüm 
perspektivlər vəd edir. Belə ki, layihənin 
real fəaliyyət sahəsinə çevrilməsi ölkəmizin 
iqtisadi-investisiya cəlbediciliyini artıracaq, 
onun beynəlxalq logistika mərkəzi kimi rolu-
nu əhəmiyyətli dərəcədə artıracaq. 

Ekspert rəyi

Xalid KƏRİMLİ, 
iqtisadçı-ekspert

TR,PP layihəsinin aktuallaşması təsa-
düfi proses kimi qiymətləndirilə bilməz. Bu 
layihənin geosiyasi çəkisi xüsusilə Amerika 
Birləşmiş Ştatlarının Vitse-prezidenti Ceyms 
Devid Vensin ölkəmizə səfəri və Azərbaycan 
Respublikası Hökuməti ilə Amerika Birləş-
miş Ştatları Hökuməti arasında Strateji Tərəf-
daşlıq haqqında Xartiyanın imzalanması ilə 
əlamətdardır. 

ABŞ–Azərbaycan münasibətlərində 
yeni mərhələyə keçidi ifadə edən bu Xar-
tiya təkcə siyasi dialoqun genişlənməsi 
demək deyil. Sənəd, həm də enerji təh-
lükəsizliyi, regional bağlantılar, rəqəmsal 
infrastruktur, ticarət və nəqliyyat dəhlizləri 
kimi istiqamətləri prioritet elan edir. TRİPP 
layihəsi isə məhz bu istiqamətlərin kəsişmə 
nöqtəsində dayanır.

Azərbaycanın əsas ərazisindən Naxçı-
vana uzanan nəqliyyat və enerji bağlantıları 
regional sabitliyin mühüm elementi kimi 
təqdim olunur. ABŞ uzun illərdir Cənubi 
Qafqazda kommunikasiyaların açılması-
nı, iqtisadi inteqrasiyanın dərinləşməsini 

və enerji marşrutlarının şaxələndirilməsini 
dəstəkləyir. TR,PP bu baxımdan həm enerji 
təhlükəsizliyi, həm də Orta Dəhlizin geniş-
lənməsi baxımından Vaşinqtonun strateji 
baxışları ilə üst-üstə düşür. Xüsusilə enerji 
komponenti diqqət çəkir. Elektrik xətləri 
və qaz kəmərləri Naxçıvanın enerji asılılı-
ğını azaldır, eyni zamanda, regionda yeni 
paylayıcı qovşaq formalaşdırır. ABŞ üçün 
Avropanın enerji təhlükəsizliyi prioritet is-
tiqamətlərdən biridir. Azərbaycanın tranzit 
və istehsal imkanlarının genişlənməsi isə 
Qərb bazarları üçün əlavə təminat demək-
dir.

Nəqliyyat aspekti də eyni dərəcədə 
əhəmiyyətlidir. Maneəsiz hərəkət rejimi, 
yüksək texnologiyalarla idarə olunan ke-
çid mexanizmləri və rəqəmsallaşdırılmış 
logistika sistemləri ABŞ şirkətləri üçün in-
vestisiya və texnoloji əməkdaşlıq imkanları 
yaradır. Strateji Tərəfdaşlıq Xartiyası çərçi-
vəsində infrastrukturun modernləşdirilmə-
si, kibertəhlükəsizlik və rəqəmsal həllərin 
tətbiqi sahəsində əməkdaşlıq perspektivləri 
məhz bu layihə ilə real platforma qazanır.

TR,PP, eyni zamanda, siyasi baxımdan 
da önəmlidir. Layihə regionda qarşılıq-
lı asılılığı artıraraq sabitlik üçün iqtisadi 
zəmin yaradır. ABŞ-ın Cənubi Qafqaz si-
yasətində əsas xətt məhz iqtisadi inteqra-
siyanın təhlükəsizlik mühitinə müsbət təsir 
göstərməsidir. Ermənistanın da gələcəkdə 
bu marşrutdan faydalana bilməsi regional 
əməkdaşlıq modelini gücləndirə bilər.

Beləliklə, -. D. Vensin səfəri və imza-
lanmış Strateji Tərəfdaşlıq Xartiyası TR,PP 
layihəsinə əlavə siyasi legitimlik və bey-
nəlxalq diqqət qazandırır. Bu təşəbbüs artıq 
təkcə daxili kommunikasiya layihəsi kimi 
deyil, ABŞ-Azərbaycan strateji əməkdaşlı-
ğının praktiki müstəviyə keçidini simvolizə 
edən regional platforma kimi dəyərləndirilə 
bilər.

Azərbaycan ilə Türkiyə arasında münasibətlər artıq klassik siyasi və 
enerMi əməkdaşlığı çərçivəsini aşaraq rəqəmsal iqtisadiyyat və yüksək texno-
logiyalar müstəvisində yeni keyfiyyət mərhələsinə daxil olur. Növbəti addım 
olaraq Bakıda İnnovasiya və Rəqəmsal İnkişaf Agentliyi, Türk İnformasiya 
Texnologiyaları Sənayeçiləri Assosiasiyası və “Sistem *lobal Danışmanlık 
A.Ş” konsaltinq şirkəti arasında üçtərəfli Anlaşma Memorandumu imza-
lanıb. “Azərbaycan – Türkiyə biznes forumu: Rəqəmsal transformasiya və 
texnologiya körpüsü” çərçivəsində əldə olunan bu razılaşma türk dünyası 
üçün böyük perspektiv vəd edir.

Azərbaycan – Türkiyə rəqəmsal 
əməkdaşlığının yeni mərhələsi

Forumun əsas mahiyyəti məhz iki qardaş 
ölkə arasında rəqəmsal transformasiyanın 
sürətləndirilməsi, innovasiya ekosistemləri-
nin inteqrasiyası və ortaq texnoloji bazarın 
formalaşdırılmasıdır. İmzalanmış strateji 
sənəd təkcə niyyət bəyanatı deyil, konkret 
fəaliyyət istiqamətlərini və mexanizmləri 
müəyyənləşdirən yol xəritəsidir. Sənəd in-
novasiya, startap ekosistemi, süni intellekt, 
rəqəmsal hökumət, kibertəhlükəsizlik və 
texnologiya transferi kimi sahələri əhatə 
edir.

Müzakirələrə qoşulan Türkiyənin Azər-
baycandakı səfiri Birol Akgün iki ölkə ara-
sında texnoloji əməkdaşlığın strateji xarakter 
daşıdığını vurğulayaraq bildirdi ki, Azərbay-
can və Türkiyə artıq ənənəvi iqtisadi əlaqələr 
modelindən innovasiya əsaslı əməkdaşlıq 
modelinə keçir. Natiqin fikrincə, rəqəmsal 
transformasiya yalnız iqtisadi artım vasitəsi 
deyil, həm də dövlət idarəçiliyinin səmərəli-
liyinin artırılması, vətəndaş məmnunluğunun 
yüksəldilməsi və regional rəqabət qabiliy-

yətinin gücləndirilməsi baxımından mühüm 
əhəmiyyət kəsb edir.

Forum çərçivəsində səsləndirilən əsas 
mesajlardan biri də elektron imzaların qarşı-
lıqlı tanınmasına texniki hazırlığın tamamlan-
ması oldu. Bu addım iki ölkə arasında rəqəm-
sal sənəd dövriyyəsinin sadələşdirilməsinə, 
biznes əməliyyatlarının sürətlənməsinə və 
sərhədlərarası xidmətlərin genişlənməsinə 
imkan yaradacaq. Elektron imzanın qarşılıqlı 
tanınması faktiki olaraq ortaq rəqəmsal mə-
kanın formalaşmasına doğru atılmış praktik 
addımdır.

Rəqəmsal hökumət sahəsində əldə olu-
nan nəticələr də forumun diqqət mərkəzində 
idi. Azərbaycanda “myGov” platformasının 
istifadəçilərinin sayının 2,5 milyonu keçməsi 
rəqəmsal xidmətlərə artan etimadın və dövlət 
xidmətlərinin transformasiyasının real göstə-
ricisidir. Bu modelin Türkiyə təcrübəsi ilə 
inteqrasiyası yeni nəsil rəqəmsal xidmətlərin 
yaradılmasına zəmin yarada bilər.

İki ölkə arasında 110 maddədən ibarət 
yeni fəaliyyət planının hazırlanması əmək-
daşlığın sistemli xarakter aldığını göstərir. 
Bu plan konkret sektorlar üzrə əməkdaşlıq 
mexanizmlərini, birgə layihələri və institusi-
onal koordinasiyanı nəzərdə tutur. Xüsusilə 

informasiya-kommunikasiya texnologiyaları, 
sənaye rəqəmsallaşması, logistika və enerji 
sahələrində ortaq təşəbbüslərin genişləndiril-
məsi diqqət çəkir.

Məclisdə Azərbaycanın süni intellektin 
tətbiqinə hazırlıq üzrə regionda lider mövqe-
də olduğu vurğulandı. Süni intellekt texno-
logiyalarının dövlət idarəçiliyində, maliyyə 
sektorunda və sənayedə tətbiqi istiqamətində 
görülən işlər Azərbaycanın rəqəmsal trans-
formasiya strategiyasının əsas sütunlarından 
birinə çevrilib. Türkiyə ilə bu sahədə əmək-
daşlıq bilik və texnologiya mübadiləsini daha 
da sürətləndirə bilər.

Eyni zamanda, beynəlxalq texnolo-
ji şirkətlərin Azərbaycandakı fəaliyyətinin 
genişlənməsi ölkənin regional innovasiya 
mərkəzinə çevrilmək iddiasını gücləndirir. 
Bu kontekstdə Türkiyə şirkətlərinin Azərbay-
candakı layihələrdə fəal iştirakı, ortaq startap 
fondlarının yaradılması və texnologiya park-
ları arasında əməkdaşlıq xüsusi əhəmiyyət 
daşıyır.

Türkiyə tərəfinin rəqəmsal texnologiya-
ların bütün sahələrdə dəyər yaratdığını vur-
ğulaması forumun fəlsəfi əsasını da ortaya 
qoyur. Rəqəmsallaşma artıq ayrı-ayrı sek-
torların deyil, bütövlükdə iqtisadi modelin 
transformasiyası deməkdir. İki ölkə arasında 
innovasiya və texnologiya sahəsində imza-
lanan strateji sənəd bu transformasiyanı ko-
ordinasiyalı və uzunmüddətli əsasda həyata 
keçirməyə yönəlib.

Bu forum göstərdi ki, Azərbaycan–Tür-
kiyə münasibətləri yeni mərhələdə texnoloji 
inteqrasiya müstəvisində inkişaf edir. Enerji 
və nəqliyyat layihələri ilə möhkəmlənmiş 
strateji tərəfdaşlıq indi rəqəmsal iqtisadiyyat 
sahəsində daha dərin və kompleks məzmun 
qazanır.

Rəqəmsal transformasiya və texnologi-
ya körpüsü anlayışı artıq rəmzi ifadə deyil. 
Bu, gerçək layihələr, konkret sənədlər və 
davamlı mexanizmlərlə təmin olunan strate-
ji istiqamətdir. İmzalanan sənəd və forumda 
səslənən mesajlar göstərir ki, Azərbaycan və 
Türkiyə gələcəyin iqtisadi modelini birlikdə 
formalaşdırmaq niyyətindədir.

Nurlan ABDALOV 

Amerika Birləşmiş Ştatlarının Vit-
se-prezidenti Ceyms Devid Vensin Azər-
baycana səfəri və səfər çərçivəsində 
iki ölkə arasında StrateMi Tərəfdaşlıq 
haqqında Xartiyanın imzalanması olduq-
ca əlamətdar hadisədir. Bu addım rəsmi 
Bakının son illərdə həyata keçirdiyi xarici 
siyasət kursunda mühüm mərhələlərdən 
birini təşkil edir və Azərbaycan–ABŞ mü-
nasibətlərinin yeni, daha sistemli əmək-
daşlıq mərhələsinə keçdiyini göstərir.

Sənədin imzalanması, ilk növbədə, tərəÀər 
arasında siyasi dialoqun daha da dərinləşdiril-
məsinə, iqtisadi və enerji əməkdaşlığının geniş-
ləndirilməsinə, təhlükəsizlik və regional sabit-
lik məsələlərində koordinasiyanın artırılmasına 
xidmət edir. Eyni zamanda, bu proses Azərbay-
canın beynəlxalq arenada artan nüfuzunun və 
geosiyasi əhəmiyyətinin daha bir təsdiqi kimi 
də dəyərləndirilir.

Bu səfər və imzalanan Xartiya bir daha 
göstərir ki, Azərbaycan balanslı və çoxşaxəli 
xarici siyasət xəttini davam etdirərək strateji 
tərəfdaşlar şəbəkəsini genişləndirir. Beləlik-
lə, Azərbaycan strateji tərəfdaşlıq siyasətinə 
daha bir qlobal gücü daxil etmiş olur ki, bu da 
ölkənin uzunmüddətli milli maraqlarının təmin 
edilməsi, iqtisadi imkanlarının genişləndiril-
məsi və regional proseslərdə rolunun güclən-
məsi baxımından xüsusi əhəmiyyət daşıyır.

Prezident İlham Əliyev ABŞ rəsmisi ilə 
mətbuata bəyanatla çıxışında bildirib ki, im-
zalanan Xartiyada əməkdaşlığın müxtəlif is-
tiqamətləri əks olunur: “Əlbəttə ki, süni intel-
lekt mərkəzlərinin yaradılması bu gün ikitərəÀi 
gündəliyimizin bir hissəsidir və Amerikanın 
aparıcı şirkətləri ilə işbirliyi quraraq artıq ilkin 

nəticələrimiz var”.
Dövlət başçısının da qeyd etdiyi kimi, artıq 

Azərbaycan və ABŞ süni intellekt sahəsində 
əməkdaşlıq edəcək. Bu məsələ “Azərbaycan 
Respublikası Hökuməti ilə Amerika Birləşmiş 
Ştatları Hökuməti arasında Strateji Tərəfdaşlıq 
haqqında Xartiya”da da öz əksini tapıb. Sənəd 
çərçivəsində tərəÀər A, tərəfdaşlıqlarının inki-
şafını, rəqəmsal infrastruktur və kosmik sənaye 
sahəsində layihələri təşviq etməyi planlaşdı-
rırlar. Həmçinin Tədqiqat və İnkişaf (R	D) 
platformaları, innovasiya körpü proqramları və 
kibertəhlükəsizlik təşəbbüsləri həyata keçirilə-
cək. Bu əməkdaşlıq ölkədə texnoloji istedadla-
rın inkişafını və transsərhəd rəqəmsal bağlantı-
ların gücləndirilməsini dəstəkləyəcək.

Xartiyanın ,, bölməsində iqtisadi sər-
mayələr, A, və rəqəmsal infrastruktur bloku 
ayrıca yer alıb. Sənəddə A, tərəfdaşlıqları, özəl 
sektorla birlikdə A, data mərkəzlərinin inkişa-
fının təşviqi, R	D dəstək alətləri, innovasiya 
körpüləri, kibertəhlükəsizlik təşəbbüsləri, tex-
noloji istedad və bacarıqlı işçi qüvvəsinin ar-
tırılması, transsərhəd (o cümlədən Transxəzər) 
rəqəmsal bağlantılara sərmayə kimi prioritetlər 
sadalanır. 

Qeyd edək ki, bugünlərdə rəqəmsal inki-
şaf və nəqliyyat naziri Rəşad Nəbiyev ABŞ 
Ticarət Palatasının vitse-prezidenti Kuş Çok-
sinin rəhbərlik etdiyi nümayəndə heyəti ilə 
görüş keçirib. görüşdə “Apple”, “Mastercard”, 

“Visa”, “Ericsson”, “Motorola Solutions”, 
“HoneyZell”, “Parallel :ireless”, “Meta”, 
“Resecurity”, “Global Data Risk”, “:hite-
Fox Defense Technologies”, “bp”, “Lummus 
 Technology” və digər aparıcı ABŞ şirkətlərinin 
rəhbər və nümayəndələri iştirak edib. Görüş 
zamanı kibertəhlükəsizlik, süni intellekt və 
rəqəmsal texnologiyalar sahələrində əməkdaş-
lıq imkanları müzakirə olunub.

Məlum olduğu kimi, Azərbaycan süni in-
tellekt və rəqəmsal texnologiyalar sahəsində 
əməkdaşlıq imkanlarını genişləndirməyə xü-
susi diqqət ayırır. Rəsmi Bakı bu istiqaməti 
həm iqtisadi inkişaf, həm də dövlət idarəçili-

yinin modernləşdirilməsi baxımından prioritet 
hesab edir. Süni intellektin tətbiqi dövlət xid-
mətlərinin daha çevik təşkili, biznes mühiti-
nin rəqəmsallaşdırılması və innovasiya əsaslı 
iqtisadiyyatın qurulması üçün mühüm rol kimi 
qiymətləndirilir.

Azərbaycanda süni intellektin inkişafı artıq 
dövlət siyasəti səviyyəsində davam edir. Pre-
zident İlham Əliyevin imzaladığı “Azərbay-
can Respublikasının 2025–2028-ci illər üçün 
süni intellekt Strategiyası”nın təsdiq edilməsi 
haqqında sərəncam bu sahədə uzunmüddətli 
hədəÀəri və icra mexanizmlərini müəyyən-
ləşdirir. Sərəncamda süni intellektin inkişa-

fının sürətləndirilməsi, tədqiqatların təşviqi, 
infrastrukturun əlçatanlığının təmin olunması, 
idarəetmə mexanizmlərinin təkmilləşdirilməsi 
və ixtisaslı kadr potensialının gücləndirilməsi 
əsas məqsədlər kimi göstərilir.

Azərbaycanın süni intellekt sahəsində 
hədəÀəri təkcə daxili inkişaÀa yekunlaşmır. 
Rəsmi Bakı bu sahədə beynəlxalq əməkdaşlıq 
imkanlarını genişləndirməyə çalışır. Bu is-
tiqamətdə ABŞ-la strateji tərəfdaşlıq çərçivə-
sində nəzərdə tutulan A, əməkdaşlığı xüsusi 
yer tutur. Eyni zamanda, Azərbaycan rəqəmsal 
transformasiya və innovasiya sahəsində digər 
ölkələr və beynəlxalq texnoloji platformalarla 
da əməkdaşlıq əlaqələrini genişləndirir.

Ekspertlərin fikrincə, süni intellekt sahə-
sində xarici tərəfdaşlıq Azərbaycan üçün bir 
neçə istiqamətdə mühüm üstünlüklər yara-
da bilər. Buraya texnologiya transferi, data 
mərkəzlərinin yaradılması, hesablama infrast-
rukturu, startap ekosisteminin inkişafı, kadr ha-
zırlığı, elmi-tədqiqat mühitinin gücləndirilməsi 
və kibertəhlükəsizlik imkanlarının artırılması 
daxildir. Bu yanaşma Azərbaycanın regionda 
rəqəmsal iqtisadiyyat və texnoloji innovasiya 
mərkəzi kimi mövqeyini gücləndirə bilər.

Beləliklə, süni intellekt sahəsində əmək-
daşlıq həm Azərbaycan–ABŞ strateji tərəfdaş-
lığının, həm də Azərbaycanın ümumi inkişaf 
modelinin yeni prioritetlərindən biri kimi for-
malaşır. Dövlətin qəbul etdiyi Strategiya və 
beynəlxalq tərəfdaşlıq gündəliyi göstərir ki, 
yaxın illərdə Azərbaycanda süni intellektin tət-
biqi və bu sahədə beynəlxalq əməkdaşlıq daha 
geniş miqyas alacaq.

